
‘‘Ўзбекистонда илмий тадқиқотлар: Даврий анжуманлар:’’ [Тошкент; 2022]

‘‘Ўзбекистонда илмий тадқиқотлар: Даврий анжуманлар:’’ мавзусидаги  
республика 44-кўп тармоқли илмий масофавий онлайн конференция материаллари 
тўплами, 30 сентябрь 2022 йил. - Тошкент: «Tadqiqot», 2022. - 9 б.

Ушбу Республика-илмий онлайн даврий анжуманлар Ўзбекистон Республикасини 
ривожлантиришнинг бешта устувор йўналишлари бўйича Ҳаракатлар стратегиясида  
кўзда тутилган вазифа - илмий изланиш ютуқларини амалиётга жорий этиш йўли 
билан фан соҳаларини ривожлантиришга бағишланган.

Ушбу Республика илмий анжуманлари таълим соҳасида меҳнат қилиб келаётган  
профессор - ўқитувчи ва талаба-ўқувчилар томонидан тайёрланган илмий тезислар  
киритилган бўлиб, унда таълим тизимида илғор замонавий ютуқлар, натижалар,  
муаммолар, ечимини кутаётган вазифалар ва илм-фан тараққиётининг истиқболдаги  
режалари таҳтил қилинган конференцияси.

Доцент Шакирова Шохида Юсуповна «Тараққиёт стратегияси» маркази муҳаррири

1. Мадумарова Шохсанам Мухторали қизи
ФАЛСАФИЙ КОМПАРАТИВИСТИКА ВА МАДАНИЯТЛАРАРО ФАЛСАФА КОНТЕК-

ФАЛСАФА ВА ҲАЁТ СОҲАСИДАГИ ҚАРАШЛАР

ФАЛСАФИЙ КОМПАРАТИВИСТИКА ВА МАДАНИЯТЛАРАРО ФАЛСАФА 
КОНТЕКСТИДА МАДАНИЯТЛАРАРО МУЛОҚОТ ФЕНОМЕНИ

Мадумарова Шохсанам Мухторали қизи
ИИВ 1-сонли Тошкент академик лицейи 

бош ўқитувчиси
sh.madumarova@bk.ru

АННОТАЦИЯ: Мазкур мақолада фалсафий компаративистика ва маданиятлараро 
фалсафада маданиятлараро мулоқот феноменига эътибор қаратилган. Муаллиф шуни таъ-
кидлайдики, қиёсий фалсафада маданиятлар мулоқоти уларнинг синтези билан чекланиб 
қолади, маданиятлараро фалсафада эса турли маданиятлар мулоқоти, яъни диалоги по-
лилоггача кенгаяди ва бу ушбу икки йўналишларнинг сифатий фарқини белгилаб беради.

КАЛИТ СЎЗЛАР: маданиятлараро мулоқот, диалог, полилог, маданият, фалсафий ком-
паративистика, маданиятлараро фалсафа.

Замонавий фалсафа фанида фалсафий компаративистика ва маданиятлараро фалсафа 
каби йўналишлар бугунги глобализацион ўзгаришлар ва цивилизациялараро зиддиятлар 
контекстида ўта долзарб аҳамиятга эга. Шуни ҳам таъкидлаш жоизки, мазкур муаммолар-
ни ҳал қилиш учун ҳамда глобал тараққиётнинг келажакдаги йўналишини белгилаб олиш 
мақсадида конструктив ёндашув, маданиятлар мулоқоти зарур. Фалсафий компаративи-
стика, умуман олганда, бошқа фалсафа фанлари аввал махсус эътибор қаратмаган муам-
молар билан шуғулланади [1, 11], яъни – Шарқ ва Ғарб маданиятларнинг қиёсий таҳлили. 
Компаративистиканинг асосчиларидан бири бўлган П.Т.Раджу мазкур фаннинг доираси 
жуда кенглигини, яъни «қиёсий фалсафа амалиётда умумжаҳон тарих ва универсумга 
қаратилганлигини» [2, 283] алоҳида таъкидлаб ўтган. Шу билан бирга, компаративистика 
бошқа турли ижтимоий-гуманитар фанлардаги тадқиқотларни ҳам ўз ичига қамраб ола-
ди, чунки маданиятларни комплекс, фанлараро ёндашувсиз ўрганиш мумкин эмас. Ушбу 
ёндашув маданиятлараро мулоқот феноменини кўриб чиқишда ҳам муҳим аҳамиятга эга.

Фалсафий компаративистиканинг асосий мақсади маданиятлар мулоқоти, диалогини 
шакллантириш, Шарқ ва Ғарбни яқинлаштириш ва уларнинг ижобий ўзаро таъсири учун 
қулай шароитларни яратишдан иборат. Бундан ташқари, қиёсий фалсафа маданиятлар син-
тезига ҳам қаратилган. Лекин ушбу синтезда муайян маданиятнинг устунлиги эмас, турли 
маданиятларнинг биргаликда ривожи амалга ошиши муҳим [2, 288]. «Шарқ-Ғарб» дихото-
миясини бартараф этиш учун «умумжаҳон синтетик фалсафа» ғояси таклиф этилган эди. 
[3, 155]. Аммо мазкур контекстда «Шарқ маданиятларини Ғарбий кўринишга келтириш 
ва аксинча, Ғарб маданиятларнии Шарқий кўринишга келтиришга уринишлар кузатилган 
эди»

 [4, 283] ва бунинг ўзи маданиятлар мулоқоти имкониятларини торайишига олиб келди. 
Ушбу масалани бартараф этиш учун А.Чакрабарти ва Р.Веберлар «чегараланмаган қиёсий 
фалсафа» лойиҳасини таклиф этишган ва маданиятларнинг синтези бўлмаса, уларнинг 
ўзаро таъсири учун йўлларни очиш кераклигини таъкидлашган [5, 1]. Мазкур асосда ком-
паративистика доирасида маданиятлараро мулоқотга марказлашган янги йўналиш – мада-
ниятлараро фалсафа вужудга келган.

Маданиятлараро фалсафа 20 асрнинг охирида шаклланиб, унинг асосчилари Р.А.Малл, 
Р.Форнет-Бетанкур, Х.Киммерле ва Ф.М.Виммер каби файласуфлар ҳисобланади. Фалса-
фий компаративистикадан маданиятлараро фалсафа шу билан фарқланадики, у «мадани-
ятлар синтези» ғоясидан воз кечиб, маданиятлар тенглигини тан олишга чақиради. Ма-
даниятлараро фалсафанинг базавий тамойили – «бир хилликсиз ягоналик» [6, 9]. Унда 
«маданиятлараро коммуникация» ва «маданиятлараро мулоқот, диалог» тушунчалари 



8
Сентябрь  2022  2-қисм Тошкент

‘‘ЎЗБЕКИСТОНДА ИЛМИЙ ТАДҚИҚОТЛАР: ДАВРИЙ АНЖУМАНЛАР:’’

фарқланади. Маданиятлараро коммуникация жараёнида фақат ўзаро алмашинув бўлади, 
маданиятлараро мулоқот, диалогда эса маданиятлар ўртасида ўзаро алмашинув, ўзаро 
таъсир ҳамда турли зиддиятларни бартараф этиш йўллари белгиналади [4, 285]. Бундан 
ташқари, маданиятлараро фалсафада маданиятлар диалоги тушунчаси полилог даражаси-
гача кенгаяди [7, 15]. Бу эса фақат маданиятлараро фалсафага хосдир. Шунинг учун ҳам 
айтиш мумкинки, маданиятлараро фалсафада фалсафий компаративистикадан сифатий 
фарқи катта, чунки айнан унда маданиятларнинг турли хиллиги, ўзлиги сақланиб, бирга-
ликда тараққиёт истиқболлари маданиятлар синтезисиз кўриб чиқилади.

